
বুঢ়ী আই শঙ্খ  সিন্দুৰ তেজিয়া

 নিৰামিষ আচৰিলা॥ ৫॥







—মাধৱদেবৰ বিবাহৰ আয়োজন—






গুৱা বেচি কিছু  পাইলা টকা কড়ি

 ঘৰত ৰঙ্গে ৰহিলা।

পাছে কতোদিনি  কন্যা একখানি

 মাধৱে জোৰোণ দিলা॥ ৬॥







—গয়পাণিৰ তীৰ্থভ্ৰমণ—






সেহি সময়ত  গয়পাণি নাম।

 মাধৱৰ বহিনাই।

তীৰ্থ কৰিবাক  মনে চলি গৈলা

 লোকৰ সঙ্গ মিলাই॥৭॥

কতোদিন গৈয়া  পাইলা জগন্নাথ

 ক্ষেত্ৰক লোক সহিত।

দেখি জগন্নাথ  যৈত যিবা লাগৈ

 দিলা তাঙ্ক যথোচিত॥ ৮॥

জগন্নাথ আগে  প্ৰাৰ্থনা কৰন্ত

 সঙ্গক দিয়ো আমাক॥

স্বপ্ন দেখি এক  দৈবজ্ঞ কহিল

 তোমাক দেশ যাইবাক॥ ৯॥

দিলন্ত বিদায়  জগন্নাথে আজি

 মোক স্বপ্ন দেখাইলন্ত।

